Gwasanaethau Boreol i Ysgolion Uwchradd  -  gol. Catrin Lewis


BETH NESAF?
· Emyn

· Thema ein gwasanaeth heddiw yw ‘Beth Nesaf?’  Gwrandewch ar y ddau ffrind yma’n sôn am eu gobeithion i’r dyfodol.

· Bydd rhai disgyblion yn gadael yr ysgol am y tro olaf ar ddiwedd y tymor.  Beth hoffet ti ei wneud ar ôl gadael yr ysgol?

· Byddwn i’n hoffi cael swydd dda ac ennill llawer iawn o arian.  Wedyn, byddwn i’n gallu prynu tŷ mawr crand, a gardd anferth a char drud.
· Ma’ hwnna’n swnio’n wych.  Beth wedyn?

· Wel, mae angen rhywun i rannu’r cyfoeth, felly byddwn i’n hoffi cael gŵr/ gwraig, a phlant bach ciwt.
· Ma’ hwnna’n swnio’n hyfryd.  Beth wedyn?

· Talu’r morgais a gweld fy mhlant yn llwyddo yn y coleg. 
· Ie, beth wedyn?

· Byddai gen i bensiwn da, felly fe hoffwn ymddeol a chael cyfle i fwynhau fy niddordebau
· Braf iawn arnat ti.  Beth wedyn?

· Wel, mae’n debyg y byddwn i’n myd yn hen a ...  
· Beth wedyn?  

· Mae’r ateb i’r cwestiwn yna yn dibynnu ar Dduw.  Gwrandwch ar eiriau Iesu Grist, o lyfr Mathew yn y Testament Newydd.  
Darlleniad – Mathew 16
25 Bydd y rhai sy’n ceisio achub eu hunain yn colli’r bywyd go iawn, ond bydd y rhai hynny sy’n barod i ollwng gafael yn eu bywydau er fy mwyn i, yn dod o hyd i fywyd go iawn. 26 Beth ydy pwynt cael popeth sydd gan y byd i'w gynnig, a cholli'r enaid? Beth sy'n fwy gwerthfawr na’r enaid? 
· Gweddïwn
Gweddi’r Arglwydd

